
Jáhánde  bilimlendiriwdi rawajlandırıw ideyaları xalıq aralıq shólkemler hám 

rawajlanǵan mámleketler tárepinen qabıl etilgen 2030-jıllarǵa shekemgi jańa tálim 

koncepciyasında: «Bilimlendiriw rawajlanıwdıń tiykarǵı háreketlendiriwshi kúshi hám 

maqsetlerge jetkiziwshi áhmiyetli iskerlik» sıpatında esapqa alınǵan. Usı kóz qarastan 

bilimlendiriw tillerde alıp barılatuǵın úzliksiz tálim procesinde, akademiyalıq liceylerdiń 

qaraqlpaq toparlarında nemis tilin oqıtıw texnologiyasın jetilistiriw, nemis tili sabaqlarında 

innovaciyalıq jantasıw tiykarında oqıwshılardıń alǵan ádebiy jańalıqların talqılaw 

kónlikpelerin jetilistiriw, teoriyalıq bilimlerin rawajlandırıw tiykarında bilim beriw sapasın 

jaqsılaw sıyaqlı máseleler aktual bolıp qalmaqta. Dúnya júzilik pedagogika ilimi tez 

rawajlanıw hám ózgerisler jolı menen baratırǵanı globallasıw procesinde mámleketimizdiń 

bilimlendiriw tarawında ádewir ózgerisler júz berdi. Bul pedagogikalıq oqıw orınlarında 

tálim-tárbiya procesin zamanagóy texnologiyalar tiykarında jetilistiriw, mámleketlik 

bilimlendiriw standartı talaplarına muwapıq oqıw baǵdarlamaların, sabaqlıqlar hám 

metodikalıq qollanbalardı jaratıw, nemis tilin oqıtıw mazmunın jańalawdıń optimal 

baǵdarların belgilew, milliy hám sırt el tájiriybelerden ónimli paydalanıw, ádebiy tálimning 

ilimiy-teoriyalıq ámeliy, estetikalıq hám metodikalıq tiykarların jetilistiriw, oqıwshılardıń 

bilimin tereńlestiriwge baǵdarlanǵan strategiyalardı qollaw zárúrliligin payda etti. 

Mámleketimizde ádebiy tálim mazmunın jańalanǵan pedagogikalıq  principleri 

tiykarında jetilistiriw, nemis tilin oqıtıw metodikasın dáwir talabına sáykes jetilistiriw hám 

nemis tilinen óz betinshe jumıslardı shólkemlestiriw, oqıwshılardıń kórkem shıǵarmalardı 

tallaw kónlikpelerin rawajlandırıw hám óz betinshe pikirlewge úyretiw  boyınsha alımlar 

tárepinen izertlew  jumısları ámelge asırılǵan. Pedagogikalıq texnologiyalar hám olardıń 

ózine tán ózgeshelikleri  boyınsha M.Ochilov, N.N.Azizxujaeva, N.Ǵulomova, 

J.Ǵ.Yuldoshev, V.L.Golish, Q.W.Tolipov, M.A.Mahkamova, T.Madumarov qusaǵan 

alımlardıń ilimiy izertlewlerinde  pedagogikalıq kózqarastan tallaw jasalǵan. 

Dúnya júzinde pedagogika ilimi boyınsha maǵlıwmatlar tez jańalanıp atırǵan XXI 

ásirde Qaraqalpaqstan Respublikasındaǵı akademiyalıq licey hám mekteplerde bilim alıp 

atırǵan oqıwshılardıń bilim,  kónlikpe hám qábiletleri jáne de ruwxıy-ádep ikramlılıq 

pazıyletlerin pedagogikalıq sistema arqalı jetilistiriw júdá áhmiyetli hám juwapkershilikli 

wazıypa. Házirgi waqıtta  akademiyalıq liceylerde qaraqalpaq toparlarda nemis tilin oqıtıw 

metodikası  arnawlı izertlenbegen pedagogikalıq máselelerden esaplanadı. 

Nemis tili sabaqlıǵınıń mazmunı – bul liceylerge arnalıp dúzilgen nenis tili pán 

baǵdarlamasında tolıq bayan etiledi. Nemis tili pán baǵdarlamasında tańlanǵan ádebiy 

materiallar liceydiń tálim-tárbiya islerine muwapıq bolıwı, ondaǵı berilgen ádebiy 

materiallar licey oqıwshılarınıń jas ózgesheliklerin esapqa alınıwı, oqıwshılardı 

qızıqtıratugın ádebiy materiallardıń bolıwı, ideyalıq hám kórkemlik jaqtan saylandı 

shıǵarmalar baǵdarlamaǵa kiritiliwi kerek. 

Akademiyalıq liceylerdiń qaraqalpaq toparlarında nemis tilin sabaǵın oqıtıw barısında 

oqıwshılardıń awızeki sóylew hám jazba tilin rawajlandırıw eki túrli másele emes, olar bir-

biri menen baylanısıp izbe-iz úyrenilip barıldı. Solay etip, awızeki sóylew tili hám jazba 

tildiń rawajlanıwına tiykar salınadı. 

XX ásirdiń aqırı XX1 ásirdiń basına kelip akademiyalıq liceylerde qaraqalpaq 

toparlarda nemis tilin oqıtıwda interaktiv texnologiyalardı qollanıwdıń jańa baǵdarı, oylaw 

qábiletin rawajlandırıw usılları jaratıldı. Tildi oqıtıwda oqıwshılardıń tıyanaqlı bilim alıwına 

múnkinshilik jaratıw, baǵdarlamada berilgen shıǵıwlardıń, kórkem tekstlediń mazmunın 

túsiniwge baǵdarlaw,  sanalı oylaw hám oy juwmaǵın shıǵarıw máseleleri ámelge asadı. 

Sınlı oylawda jańa usıllar hám pikirlew mexanizmleri islep shıǵıladı hám qollanıladı. Solay 

etip, qaraqalpaq toparlarda nemis tilin oqıtıwda interaktiv oqıtıw texnologiyası úlken ámeliy 

áhmiyetke iye. Nátiyjede bul texnologiyalardı nemis tili sabaǵında qollanıwdıń  metodikalıq 

talapların  basshılıqqa alınıwı kerek. Interaktiv texnologiyalardı til  sabaǵında qollanıwda 

oqıtıwshıǵa wazıypalar júklenedi. 

Akademiyalıq liceylerdiń qaraqalpaq toparlarında nemis tili sabaǵına barlıq oqıwshılar 

tolıq qatnasıwı kerek. Sabaq barısında olardı bir-biri menen almastırıwǵa múmkinshilik 

beretuǵın texnologiyanı qollanıw paydalı. Oqıwshı hesh bir kishi topardıń turaqlı aǵzalarına 

aylanıp qalmawı kerek. Jáne de  ádebiyat sabaǵında oqıwshılardıń texnologiyalıq tayarlıǵın 

biliw kerek. Bunda nemis tili sabaǵına kelgenlerdiń barlıǵı sabaqtıń qálegen túrine tayar 

bolıwın esapqa alıw, soǵan baylanıslı sabaqta hárekecheń qatnasqan oqıwshılardı qollap-

quwatlaw, olardıń ózin-ózi menen pikirlesiwge múmkinshilik jaratıw kerek. 

Akademiyalıq liceylerdiń qaraqalpaq toparlarında nemis tili boyınsha ótkeriletuǵın 

interaktiv texnologiyada oqıwshılar sanınıń kóp bolmaǵanı maqul. Bul pikirlesiw sabaǵında 

kishi toparlardaǵı oqıwshılar sanınıń artıp ketiwi nátiyjesinde  pikir almasıwda jeke juwap 

beriwdiń waqtı sheklenedi. Sonlıqtan oqıwshı sanı az bolsa ǵana kishi topardaǵı jumıs 

ónimli boladı. Sebebi, oqıwshınıń hárbiri sóylewi, másele boyınsha hárbir topar pikir 

almasıwı, zárúrli bolǵanda bir-biri menen aralasıw múmkinshiligi artadı. 

Akademiyalıq liceylerdiń qaraqalpaq toparlarında nemis tili boyınsha sabaqtı 

shólkemlestiriwde oqıw xanasınıń tayarlıǵına itibar beriń. Oqıwshılardıń úlken hám kishi 

toparlarda otırıwı, jumıs islewi ushın qolaylı bolıwı kerek. Sol ushın otırǵıshlardı kishi 

dóńgelekler túrinde qoyıp, hárbir oqıwshınıń kishi topar menen qatnasıwına múmkinshilik 

jaratıw kerek. Dóretiwshilik jumısı ushın kerekli materiallardıń aldın ala tayarlanıp qoyılıwı 

maqsetke muwapıq. 

Akademiyalıq liceylerdiń qaraqalpaq toparlarında nemis tilin boyınsha ótkeriletuǵın 

sabaqta qollanatuǵın interaktiv texnologiya barısında  tártip hám reglament máselelerine 

turaqlı itibar beriliwi tiyis. Bunı aldın ala dodalap hám onı buzbawǵa háreket etiw talap 

etiledi. Mısalı, barlıq qatnasıwshılardı qızıl, jasıl, sarı reńli qaǵaz dóngeleksheleri menen 

tanıstırıw, qollanılıw maqsetin túsindiriw, shártli belgiler menen ajıratıp kórsetiw usaǵan 

máselelerdi aytıp ótiw zárúr. Sonday-aq hárbir topar aǵzasına  sóz erkinligin beriw, bir-birin  

húrmet etiw, tártipti saqlaw kerekligi eskertilip ótiledi. 

Akademiyalıq liceylerdiń qaraqalpaq toparlarında nemis tili boyınsha ótkeriletuǵın 

sabaqta oqıwshılardıń toparlarǵa bóliniwinde basta óz erki tiykarında bóliniw, keyin ala 

tosattan tańlaw principin qollanıw paydalı. Ótkerilgen interaktiv texnologiyalardıń  

nátiyjeleri muǵallim tárepinen juwmaqlanıp, topar aǵzalarına tiyisli bahalar qoyılıwı,  

sabaqtıń nátiyjeligi hám sapası arttırılıwı kerek hám oqıwshılardıń  ádebiyat pánine  

qızıǵıwshılıǵı kúsheyiwi tiyis. 

Belgili  metodistler Q.Yuldoshev,  B.Tuxliev,  Q.Xusanboeva,  Á.Paxratdinov hám 

basqalardıń metodikalıq   miynetlerinde  ádebiyattı  mekteplerde   oqıtıw   metodikası 

boyınsha   bahalı pikirler aytılǵan. Biraq akademiyalıq liceylerde qaraqalpaq toparlarında 

nemis tilin oqıtıw  metodikasında lekciya sabaqları haqqında  jeterli pikirler aytılmaǵan. 

Sonlıqtan lekciya  hám  onıń túrlerinen   paydalanıw boyınsha  metodikalıq   pikirler 

bildiriw   maqsetke muwapıq boladı. 

Akademiyalıq liceylerdiń qaraqalpaq toparlarında nemis tilin oqıtıwda mashqalalı 

lekciya, monografiyalıq  lekciya, sholıw lekciyası, háreketsheń lekciya, energiya almasıw 

lekciyaların   paydalanıwdıń metodikalıq máselelerine dıqqat awdaramız. Qaraqalpaq 

toparlarda nemis tilin oqıtıwda lekciya túrlerinen paydalanıw materialdıń kólemine,  

sabaqtıń  maqsetine hám wazıypalarına  muwapıq boladı. 

Akademiyalıq liceylerdiń qaraqalpaq toparlarında nemis tilin oqıtıwda  mashqalalı 

situaciyalardı jaratıw hám    sabaqta    júzege   keltiriw  arnawlı   metodika járdeminde  

boladı. Bul   metodikanı    ámelge asırıwdıń belgili  basqıshların esapqa  alıw kerek. 

 Akademiyalıq liceylerdiń qaraqalpaq toparlarında nemis tilin oqıtıwda  mashqalalı 

jaǵdaylardı payda  etiw múmkin   bolǵan máselelerdi    ajıratıp   alıw kerek. Bunıń   ushın   

oqıtıwshı  ózi    oqıtatuǵın dóretpelerdıń mazmunın hám janrlıq túrlerin, izertlengen ilimiy     

teoriyalıq  miynetlerdi   biliwi   tiyis. Qaraqalpaq toparlarda nemis tili boyınsha qarama-

qarsılıqlarǵa  iye bolǵan, jasırın mashqalalı  sorawlardı muǵallim izlep, taba    biliwi   kerek. 

Jumıs   barısında oqıwshılarǵa  qıyınshılıq  bolatuǵın jerlerdi bilip,   itibarlı   bolǵanı   

maqul. Másele boyınsha oqıwshılardıń túsinigin arttırıp, nátiyjede qarama - qarsı 

máselelerdi keltirip shıǵarǵanı maqul. 

 Akademiyalıq liceylerdiń qaraqalpaq toparlarında nemis tilin oqıtıwda mashqalalı 

jaǵdaydı júzege keltiretuǵın    mısallardı tallaw. Bunda oqıtıwshı usı máselede  nelerdi  

aldınan biliwi tiyis    ekenligin, olardaǵı   qaysı túsinikler  tıykarında  qarama-qarsılıqlar 

payda  etiliwin  anıqlap alıwı kerek. Mashqalalı  máseleniń   salıstırmalı  túrge  iye  

ekenligin  esapqa alıp, nemis tili boyınsha materialdı ózlestiriwdegi  ornın    anıqlap aladı. 

Óz waqtınan burın  payda  etilgen mashqalalı másele   oqıwshılardı   júdá qızıqtırmaydı. 

Kesh payda etilgen mashqalalı jaǵday pútkilley paydasız    boladı. 

Akademiyalıq liceylerdiń qaraqalpaq toparlarında nemis tili sabaqlarında qarama-

qarsılıqlı mashqalanı payda  etiw ushın oqıtıwshı ádebiy  materiallardı izbe-izlikte 

túsindirliwin, sorawlardıń maqsette izbe-izlikte túsindirliwin,   sorawlardıń  belgili maqsette  

beriliwi  kerekligin biliwi tiyis. Ayırım jaǵdaylarda  neni jasırıp saqlaw, ashıqtan-ashıq  

kórsetiw kerekligin aldın ala  anıqlaydı. 

Ulıwmalastırıp aytqanda, akademiyalıq liceylerdiń qaraqalpaq toparlarında nemis tilin 

oqıtıw barısında qolanılǵan usıllar nátiyjelerin beredi hám oqıwshılardıń pikirlew qábileti, 

dóretiwshilik uqıbı jetilisip baradı. Oqıwshılardıń nemis tili boyınsha pikirleri tereńlesedi, 

erkin pikirlew qábileti,  qarım-qatnas  mádeniyatı,  analitikalıq  oylaw qábileti rawajlanadı. 

Olar oqıw iskerligine hám  sabaqqa belsendelik  penen  qatnasadı. 

